
জায়নবাদীরা চেষ্টা করছে , কোনোভাবেই যেন তাদের বৃহৎ ইসরাঈলী সাম্রাজ্য প্রতিষ্ঠার প্রোপাগান্ডা প্রকাশিত না হয়ে যায় । এজন্য তারা তাদের পরিকল্পনার পরিভাষাগুলোকে ঢেকে রেখেছে রহস্যের আবরণ ও দুর্বোধ্য বক্তব্য দ্বারা । কিন্তু ধর্মীয় উৎস ও রাজনৈতিক প্রকল্পসমূহের গভীরতর অধ্যয়নে তাদের গোপন তত্ত্ব এমনিতেই জাহির হয়ে যায় । 

সেই সাম্রাজ্য কায়েমের জন্য কেবল বায়তুল মুকাদ্দাস ও সিরিয়া দখলই যথেষ্ট নয় , বরং তার চেয়ে ব্যাপক ও বিস্তীর্ণ এলাকা নিয়ে কল্পিত মানচিত্র ইহুদিদের মগজে অঙ্কিত রয়েছে । তাওরাতের বক্তব্য হলো , প্রভু আব্রাহামের সঙ্গে অঙ্গীকারাবদ্ধ হলেন যে , তোমার বংশধরদেরকে মিশরের নদী থেকে ফোরাতের জলধারা পর্যন্ত মধ্যবর্তী ভূখণ্ড দান করব । 




সেক্যুলারিজমের কাছে আত্মসমর্পিত আরবরা এই এলাকার উপর নিজেদের অধিকারের পক্ষে যে দাবি উপস্থাপন করে , এর ফাঁক ও ফাঁকি সুস্পষ্ট । তারা বলে , ইহুদিরা সর্বপ্রথম জেরুজালেমের অধিবাসী ছিল । একারণে ঐতিহাসিকভাবে তাদের অধিকার কেবল জেরুজালেমের উপর স্বীকৃত হতে পারে । 

ধর্মনিরপেক্ষতার স্বভাবগত পক্ষাঘাত উক্ত যুক্তির ভেতরে চোখ মেলে আছে । ধর্মনিরপেক্ষতা থেকে উৎসারিত কোনো তত্ত্বেই অন্তর্দৃষ্টি বলতে কিছু নেই । এটিও তার ব্যতিক্রম নয় । এই তত্ত্ব অনুযায়ী ইসরায়েল আগামীকালই নিজেদের আবাসভূমি হিসেবে মিশরকে দখল করে নিতে চাইবে ।

